
ᒪᓕᒐᕆᔭᐅᔪᑦ ᐊᒻᒪᓗ ᐱᔾᔪᑕᐅᓂᖏᑦ ᓄᓇᕗᒻᒥ ᐆᒪᔪᓕᕆᔨᒃᔪᐊᒃᑯᑦ ᐊᐅᓚᑦᑎᔩᑦ ᑲᑎᒪᔨᑦ ᐊᒻᒪᓗ 
ᓄᓇᕕᖕᒥ ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᑦ ᑕᒪᐃᓐᓂᒃ ᑎᑎᖃᑎᒍᑦ ᐃᓄᐃᑦ ᐃᓱᒪᒋᔭᖏᓐᓂᒃ 

ᑐᑭᓯᓂᐊᕐᕕᖃᕐᓂᖏᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᖏᓐᓄᑦ ᑕᒪᐃᓐᓂᒃ ᑲᑎᓪᓗᒋᑦ ᐱᔭᐅᔪᓐᓇᕐᓂᖏᑦ 
ᐅᑭᐅᖅᑕᖅᑐᒥ ᑭᖑᑉᐸᓐᓂᒃ ᐊᒻᒪᓗ ᑕᖅᓴᓕᓐᓂᒃ ᑭᖑᑉᐸᓐᓂᒃ ᑕᒫᓂ ᑭᖑᕐᓯᐅᕐᕕᑦᓴᓂ 2021/2022-ᒥ 

 
ᐱᔾᔪᑎᖃᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ 
ᑲᑎᒪᔨᖏᑦ (NMRWB) ᑕᒪᕿᒥᒃ ᑲᑐᔾᔨᖃᑎᒌᒡᓗᑎᒃ ᐃᓄᓕᒫᓂᑦ ᑎᑎᖃᑎᒎᖅᑐᓂᒃ ᑐᓴᕐᕕᖃᕋᓱᐊᕐᓂᐊᖅᑐᑦ 
ᐃᓱᒪᒃᓴᖅᓯᐅᕈᑕᐅᖁᔭᐅᒐᒥᒃ ᐃᖃᓗᓕᕆᔨᕐᔪᐊᒃᑯᓐᓄᑦ ᑲᓇᑕᒥ ᑕᐃᒃᑯᐊ ᐱᔪᒪᓪᓗᑎᒃ ᐊᑐᓕᖁᔭᓕᐊᓂᒃ 
ᐊᒻᒪᓗ ᐃᓱᒪᓕᐅᕈᑕᐅᓂᐊᖅᑐᓂᒃ ᑕᒪᐃᓐᓂᒃ ᑲᑎᓪᓗᒋᑦ ᐱᓇᓱᐊᖅᑕᐅᔪᓐᓇᕐᓂᖏᓐᓂᒃ ᐅᑭᐅᖅᑕᖅᑐᒥ 
ᑭᖑᑉᐸᓐᓂ ᐊᒻᒪᓗ ᑕᖅᓴᓕᓐᓂ ᑭᖑᑉᐸᓐᓂᒃ ᑕᐅᕙᖓᑦ ᑲᖕᓇᖅᓇᖅᐸᓯᖓᓂᒃ ᐊᒻᒪᓗ ᐱᖓᓐᓇᖅᐸᓯᖓᓂᒃ 
ᖃᐅᔨᓴᕐᕕᐅᕙᓐᓂᕐᒥᒃ ᑕᕆᐅᕐᒥ ᐊᕕᒃᑐᖅᓯᒪᓂᖏᓐᓂᒃ ᑕᒫᓂ ᐊᕐᕋᒍᒥ 2021/2022−ᒥ 
ᑭᖑᑦᓯᐅᕐᕕᐅᓂᐊᖅᑐᒥ. ᐅᔾᔨᖅᑐᑦᑎᐊᕈᒪᓂᕐᒧᑦ ᐅᖃᓯᑦᓴᓂᒃᑕᐅᓂᐊᖅᑐᑦ ᑎᑎᕋᖅᓯᒪᔭᕆᐊᖃᕐᓂᖏᓐᓂᒃ 
ᐱᔾᔪᑎᖃᖅᑐᓂᒃ ᖃᐅᔨᔭᐅᒐᓱᐊᖅᑐᓂᒃ, ᐱᔫᒥᓴᐃᕗᒍᑦ ᐃᓚᐅᓂᐊᖅᑐᓂᒃ ᑎᑎᕋᖁᓪᓗᒋᑦ ᐅᖃᐅᓯᑦᓴᒥᓂᒃ 
ᐱᔾᔪᑎᖃᖅᑐᓂᒃ ᐃᓱᒪᓘᑕᐅᓂᖏᓐᓂᒃ ᐊᑖᓃ ᐅᖃᐅᓯᐅᔪᓂᒃ. ᑐᑭᓯᓂᐊᕐᕕᖃᕐᓂᖏᑦ 
ᐱᔾᔪᑎᖃᓗᐊᕐᓂᐊᕐᒪᑕ ᒪᑯᓂᖓ:   
 
ᑕᐅᕙᖓᑦ ᐱᒐᓐᓇᖅᐸᓯᐊᖓᓂ ᑭᖑᑦᓯᐅᕙᐅᕙᓐᓂᕐᒥᒃ (WAZ)  

1. ᑕᒪᐃᓐᓂᒃ ᑲᑎᓪᓗᒋᑦ ᐱᓇᓱᐊᕐᕕᐅᔪᓐᓇᕐᓂᖏᑦ ᐅᑭᐅᖅᑕᖅᑐᒥ ᑭᖑᑉᐸᓐᓂ ᐊᒻᒪᓗ ᑕᖅᓴᓕᓐᓂᒃ 
ᑭᖑᑉᐸᓐᓂᒃ ᐱᖓᓐᓇᖅᐸᓯᖓᓂᒃ − WAZ 

2. ᐱᓇᓱᐊᕐᕕᐅᔪᓐᓇᕐᓂᖏᓐᓂᒃ ᑕᒪᐃᓐᓂᒃ ᐅᑭᐅᖅᑕᖅᑐᒥ ᐊᒻᒪᓗ ᑕᖅᓴᓕᓐᓂᒃ ᑭᖑᑉᐸᓐᓂ 
ᑕᐅᕙᖓᑦ ᓄᓇᕗᑦ−ᐱᖓᓐᓇᓂᖓᓂᒃ NU-W−ᒥ 

3. ᐱᓇᓱᐊᕐᕕᐅᔪᓐᓇᕐᓂᖏᓐᓂᒃ ᑕᒪᐃᓐᓂᒃ ᐅᑭᐅᖅᑕᖅᑐᒥ ᐊᒻᒪᓗ ᑕᖅᓴᓕᓐᓂᒃ ᑭᖑᑉᐸᓐᓂ 
ᑕᐅᕙᖓᑦ ᓄᓇᕕᐅᑉ−ᐱᖓᓐᓇᖓᓂᒃ NK-W−ᒥᒃ 

4. ᑲᓇᑕᒥᐅᓂ ᖃᐅᔨᓴᖅᑏᑦ ᐅᖃᐅᔾᔨᒋᐊᖅᑎᖏᓐᓂ ᐃᖃᓇᐃᔭᕐᕕᖓᓐᓂ ᐅᖃᐅᔾᔨᒋᐊᕈᑎᓄᑦ 
ᐅᓂᒃᑳᓕᐊᖏᑦ ᑭᖑᓕᕆᓂᕐᒥᒃ ᐱᖓᓐᓇᖅᐸᓯᖓᓂ ᐱᓇᓱᐊᕐᕕᐅᕙᓐᓂᕐᒥ ᐃᒪᕐᓂ 

 
ᑕᐅᕙᖓᑦ ᑲᓇᓐᓇᖅᐸᓯᐊᖓᓂ ᑭᖑᑦᓯᐅᕙᐅᕙᓐᓂᕐᒥᒃ (EAZ)  

1. ᑕᒪᐃᓐᓂᒃ ᑲᑎᓪᓗᒋᑦ ᐱᓇᓱᐊᕐᕕᐅᔪᓐᓇᕐᓂᖏᑦ ᐅᑭᐅᖅᑕᖅᑐᒥ ᑭᖑᑉᐸᓐᓂ ᐊᒻᒪᓗ ᑕᖅᓴᓕᓐᓂᒃ 
ᑭᖑᑉᐸᓐᓂᒃ ᑲᓇᓐᓇᖅᐸᓯᖓᓂᒃ − EAZ  

2. ᐱᓇᓱᐊᕐᕕᐅᔪᓐᓇᕐᓂᖏᓐᓂᒃ ᑕᒪᐃᓐᓂᒃ ᐅᑭᐅᖅᑕᖅᑐᒥ ᐊᒻᒪᓗ ᑕᖅᓴᓕᓐᓂᒃ ᑭᖑᑉᐸᓐᓂ 
ᑕᐅᕙᖓᑦ ᓄᓇᕗᑦ−ᑲᓇᓐᓇᖓᓂᒃ ᐊᐅᓚᑦᑎᕕᐅᓂᕐᒥ NU-E−ᒥᒃ 

3. ᐱᓇᓱᐊᕐᕕᐅᔪᓐᓇᕐᓂᖏᓐᓂᒃ ᑕᒪᐃᓐᓂᒃ ᐅᑭᐅᖅᑕᖅᑐᒥ ᐊᒻᒪᓗ ᑕᖅᓴᓕᓐᓂᒃ ᑭᖑᑉᐸᓐᓂ 
ᑕᐅᕙᖓᑦ ᓄᓇᕕᐅᑉ−ᑲᓇᓐᓇᖓᓂᒃ ᐊᐅᓚᑦᑎᕕᐅᓂᕐᒥ NK-E−ᒥᒃ 

4. ᐊᐃᑦᑑᓯᐊᕆᔭᐅᓂᐊᖅᑐᑦ ᐅᑭᐅᖅᑕᖅᑐᒥ ᑭᖑᑉᐸᓯᐅᕈᓐᓇᕐᓂᖏᑦ ᑕᒪᐃᓐᓂᒃ ᑲᑎᓪᓗᒋ ᑕᐅᕙᖓᑦ 
ᕿᑭᖅᑖᓘᑉ ᐃᑭᕋᓴᖓᓂᒃ ᐱᓇᓱᐊᕐᕕᐅᕙᓐᓂᕐᒥ (DS-W, DS-E) ᐊᒻᒪᓗ 
ᐊᐃᑦᑑᓯᐊᖅᑕᕇᔭᐅᓂᐊᖅᑐᓂᒃ ᑕᒪᐃᓐᓂᒃ ᑲᑎᓪᓗᒋᑦ ᐱᓇᓱᐊᖅᑕᐅᔪᓐᓇᕐᓂᐊᖅᑐᓂᒃ 
ᐅᒥᐊᒐᓴᐅᓕᕈᓐᓇᖅᑐᓂ  ᐆᑦᑐᖃᑕᐅᓕᕈᑎᒃ   

5. ᑲᓇᑕᒥᐅᓂ ᖃᐅᔨᓴᖅᑏᑦ ᐅᖃᐅᔾᔨᒋᐊᖅᑎᖏᓐᓂ ᐃᖃᓇᐃᔭᕐᕕᖓᓐᓂ ᐅᖃᐅᔾᔨᒋᐊᕈᑎᓄᑦ 
ᐅᓂᒃᑳᓕᐊᖏᑦ ᑭᖑᓕᕆᓂᕐᒥᒃ ᑲᓇᓐᓇᖅᐸᓯᖓᓂ ᐱᓇᓱᐊᕐᕕᐅᕙᓐᓂᕐᒥ ᐃᒪᕐᓂ 
 
 
 
 



ᐊᐅᓚᑦᑎᔾᔪᑎᑦᓴᓄᑦ ᖃᓄᐃᓕᐅᕈᑎᑦᓴᐃᑦ 
1. ᑲᔪᓯᑎᑕᐅᑐᐃᓐᓇᕈᓐᓇᖅᑐᑦ ᐱᐅᓯᕆᔭᐅᓕᕇᖅᑐᑦ ᑕᐃᒃᑯᓂᖓ ᐱᓇᓱᐊᕐᓂᖅ ᐅᑭᐅᖅᑕᖅᑐᒥ 

ᑭᖑᑉᐸᓐᓂᒃ ᐊᒻᒪᓗ ᑕᖅᓴᓕᓐᓂᒃ ᑭᖑᑉᐸᓐᓂᒃ ᑕᐅᕙᖓᑦ ᓄᓇᕗᑦ ᐱᖓᓐᓇᖓᓂᒃ NU-W-ᒥᒃ 
ᐊᒻᒪᓗ ᑕᐅᕙᖓᑦ ᓄᓇᕕᐅᑉ ᐱᖓᓐᓇᖓᓂᒃ NK-W−ᒥᒃ ᐱᓇᓱᐊᕐᕕᐅᔪᓐᓇᕐᒪᑕ 
ᓇᓪᓕᐊᖕᓄᑐᐃᓐᓇᖅ ᐊᐅᓚᑦᑎᔪᓄᑦ, ᐃᓱᒪᒋᔭᐅᒍᑎᒃ ᓇᓕᐊᖕᓄᑦ ᓄᓇᑖᕐᕕᐅᓯᒪᓂᖏᓃᓐᓂᖅ 

2. ᑲᔪᓯᑎᑕᐅᑐᐃᓐᓇᕈᓐᓇᖅᑐᑦ ᐱᐅᓯᕆᔭᐅᓕᕇᖅᑐᑦ ᑕᐃᒃᑯᓂᖓ ᐱᓇᓱᐊᕐᓂᖅ ᐅᑭᐅᖅᑕᖅᑐᒥ 
ᑭᖑᑉᐸᓐᓂᒃ ᐊᒻᒪᓗ ᑕᖅᓴᓕᓐᓂᒃ ᑭᖑᑉᐸᓐᓂᒃ ᑕᐅᕙᖓᑦ ᓄᓇᕗᑦ−ᑲᓇᓐᓇᖓᓂᒃ NU-E−ᒥᒃ 
ᐊᒻᒪᓗ ᓄᓇᕕᐅᑉ ᑲᓇᓐᓇᖓᓂᒃ NK-E−ᒥᒃ ᐱᓇᓱᐊᕐᕕᐅᔪᓐᓇᕐᒪᑕ ᓇᓪᓕᐊᖕᓄᑐᐃᓐᓇᖅ 
ᐊᐅᓚᑦᑎᔪᓄᑦ, ᐃᓱᒪᒋᔭᐅᒍᑎᒃ ᓇᓕᐊᖕᓄᑦ ᓄᓇᑖᕐᕕᐅᓯᒪᓂᖏᓃᓐᓂᖅ 

 
ᑕᐃᒃᑯᐊ ᑐᒃᓯᕋᐅᑎᖏᑦ, ᑎᑎᖃᐃᓪᓗ ᐊᓯᖏᑦ ᐃᓗᓕᓖᑦ ᐱᐅᓂᖅᐹᓂᒃ ᑎᑎᕋᖅᓯᒪᔪᓂᒃ 
ᖃᐅᔨᒪᑎᑦᑎᒋᐊᕈᑎᓂᒃ ᐊᑐᖅᓱᑎᒃ ᐅᓪᓗᒥᒧᑦ ᑎᑭᓪᓗᒍ, ᐊᑐᐃᓐᓇᐅᕗᑦ ᕿᒥᕐᕈᐊᖅᑕᐅᔪᓐᓇᕐᓂᖅ 
ᐅᕝᕙᓗᓐᓃᑦ ᑎᑭᓴᖅᑕᐅᔪᓐᓇᕐᓂᖏᑦ ᑎᑎᖃᐃᑦ ᖃᕆᑕᐅᔭᒃᑯᑦ ᐆᒪᔪᓕᕆᔨᕐᔪᐊᒃᑯᑦ ᖃᕆᑕᐅᔭᒃᑯᑦ 
ᑕᑯᓂᐊᖅᑕᐅᕕᖓᓂ ᐅᕙᓂ (www.nwmb.com). 
 
ᑐᓴᕐᕕᖃᕋᓱᐊᕐᓂᕐᒧᑦ ᒪᓕᒐᐃᑦ: 

1. ᑐᓴᕐᕕᐅᒐᓱᐊᕐᓂᖏᓐᓂ ᐃᓄᐃᑦ, ᒪᑐᐃᖓᓂᐊᖅᑐᑦ ᐅᖃᐅᓯᒃᓴᓂᒡᕕᐅᔪᓐᓇᕐᓂᖅ, ᐃᓄᓕᒫᓄᑦ, 
ᑭᓇᒃᑯᑐᐃᓐᓇᕐᓄᓪᓗᓐᓃᑦ ᐃᓚᐅᔪᒪᔪᓄᑦ,  ᑎᒥᖁᒋᔭᐅᔪᓄᓪᓗᓐᓃᑦ, ᑐᓂᓯᔪᓐᓇᖅᓱᑎᒃ ᑎᑎᖃᓂᒃ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ NWMB-ᑯᓐᓄᑦ ᐅᕝᕙᓗᓐᓃᑦ ᓄᓇᕕᖕᒥ ᑕᕆᐅᕐᒥᐅᑕᓕᕆᔩᑦ 
ᑲᑎᒪᔨᖏᓐᓄᑦ NMRWB−ᑯᓐᓄᑦ, ᑎᑎᕋᖅᓯᒪᔪᓂᒃ ᖃᐃᑦᑎᓗᑎᒃ ᑎᑎᖃᓂᒡᓗ ᐃᑲᔪᖅᓲᑕᐅᔪᓂᒃ 
ᑐᓂᔭᖏᓐᓂᒃ ᑎᑎᖃᓂᒃ1 ᑭᐅᔾᔪᑎᒃᓴᓂᒃᑕᖏᓐᓂᒃ ᑕᐃᒃᑯᓄᖓ “ᑐᒃᓯᕋᐅᑎᓄᑦ 
ᐃᓱᒪᓕᐅᕈᑕᐅᖁᔨᓂᕐᒧᑦ”.  

2. ᑭᓯᐊᓂ ᓱᓕᕆᔭᐅᑦᑎᐊᕈᓐᓇᖅᑐᑦ ᑎᑎᖃᐃᑦ 
ᐃᓄᒃᑎᑑᖓᓂᖏᓪᓗᓐᓂᑦ/ᖃᓪᓗᓈᑎᑑᖓᓂᖏᓪᓗᓐᓃᑦ ᐱᔾᔪᑕᐅᔪᑦ ᐅᖃᐅᓯᐅᒍᑎᒃ 
ᐆᒪᔪᓕᕆᔨᕐᔪᐊᒃᑯᓐᓄᑦ ᐅᕝᕙᓗᓐᓃᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᓐᓄᑦ ᑭᖑᕙᖅᓱᑎᒃ 
ᖃᐃᑕᐅᔪᓂ, ᑎᑎᖃᖏᑦ ᑕᒪᒃᑯᓂᖓ ᑐᑭᓯᓂᐊᕈᑕᐅᒐᓱᐊᖅᑐᓂ ᑭᖑᕙᖅᓯᒪᔪᑦ 
ᐃᓱᒪᒃᓴᖅᓯᐅᕈᑕᐅᔾᔮᖏᑦᑐᑦ.  

3. ᒪᓕᒐᕆᔭᐅᔪᑦ ᐃᓄᒃᑎᑑᖓᔭᕆᐊᖃᕐᓂᖏᓐᓄᑦ ᐅᖃᐅᓯᒃᓴᓂᒃᑕᐅᔪᑦ ᑎᑎᖃᐃᓪᓗ ᐊᓯᖏᑦ 
ᐃᑲᔪᖅᓱᐃᔾᔪᑕᐅᔪᑦ  ᑐᓂᔭᐅᔪᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᓄᓇᕕᖕᒥ 
ᑕᕆᐅᕐᒥᐅᑕᓕᕆᔨᒃᑯᖏᓐᓄᑦ ᐊᑐᕆᐊᖃᔮᖏᑦᑐᓪᓕ ᐃᓄᑐᐃᓐᓇᕐᓄᑦ ᑭᓇᒃᑯᑐᐃᓐᓇᕐᓄᑦ 
ᐅᖃᐅᓯᒃᓴᓂᒍᒪᔪᓄᑦ.  

4. ᐅᖃᐅᓯᒃᓴᓂᒍᒪᔪᓕᒫᑦ ᐊᓯᖏᑦ ᑐᓂᓯᓂᐊᖅᑐᑦ ᑎᑎᖃᓂᒃ  ᐅᒪᔪᓕᕆᔨᕐᔪᐊᒃᑯᓐᓄᑦ ᐅᕝᕙᓗᓐᓃᑦ 
ᓄᓇᕕᖕᒥ ᑕᕆᐅᕐᒥᐅᑕᓕᕆᔨᒃᑯᖏᓐᓄᑦ, ᒪᓕᒐᕆᔭᐅᔪᑦ 
ᐃᓄᒃᑎᑑᖓᔭᕆᐊᖃᕐᓂᖏᓐᓂᒃ/ᖃᓪᓗᓈᑎᑐᓪᓗ ᐊᑐᕋᔭᖏᑦᑐᑦ ᑎᑎᖃᖁᑎᒋᔭᐅᔪᓂ ᐅᖓᑖᓂ 
ᖁᓕᓂᒃ 10 ᒪᒃᐱᒐᕐᓂᒃ ᑕᑭᓂᓕᖕᓄᑦ ᑕᐃᒃᑯᐊ ᐊᑐᓂ ᐃᓚᒋᔭᐅᖃᑕᐅᔪᑦ ᑎᑎᖃᐃᑦ 
ᐃᑲᔪᖅᓱᐃᔾᔪᑎᖏᑦ ᐃᓚᖃᑐᐊᕈᑎᒃ ᑐᑭᓯᓇᑦᑎᐊᕈᑎᒃ, ᖃᓪᓗᓈᑎᑑᖅᑐᓂᒃ, ᐃᓄᒃᑎᑑᖅᑐᓂᒡᓗ 
ᓇᐃᓈᖅᓯᒪᔪᓂᒃ ᐅᓂᒃᑳᖅᓯᒪᒍᑎᒃ ᒪᕐᕈᖕᓂᒃ ᒪᒃᐱᒐᖃᕈᓐᓇᖅᑐᓂᒃ ᑎᑎᕋᖅᓯᒪᓗᑎᒃ.  

 
1 “ᑎᑎᖃᐃᑦ ᐃᑲᔪᖅᓱᐃᔾᔪᑕᐅᔪᑦ” ᐅᖃᐅᓯᖃᖅᑐᑦ ᐊᑕᐅᓯᕐᒥᒃ ᐅᖓᑖᓃᓗᓐᓃᑦ  ᖃᐅᔨᓴᖅᑕᐅᓯᒪᔪᕕᓂᐅᔪᓂᒃ ᐅᖃᐅᓯᖃᖅᑐᓂᒃ, 
ᑎᑎᕋᖅᑕᐅᓯᒪᔪᓂᒡᓗᓐᓃᑦ, ᐃᓱᒪᒋᔭᐅᔪᓂᒡᓗᓐᓃᑦ, ᐊᓯᖏᓐᓂᒡᓗᓐᓃᑦ ᑎᑎᖃᓂᒃ ᐃᖕᒥᓂᖔᖏᑦᑐᓂᒃ ᑲᑐᔾᔨᖃᑎᒌᖏᓐᓂᒡᓗᓐᓂᑦ, 
ᑐᓂᔭᐅᓯᒪᓪᓗᑎᒃ ᐃᓚᒋᔭᐅᕈᑕᐅᓂᖅ ᑐᑭᓯᑎᑦᑎᒋᐊᕋᓱᐊᕈᑕᐅᓂᕐᒧᑦ ᐊᒻᒪᓗ/ᐅᕝᕙᓗᓐᓃᑦ ᐊᐃᕙᐅᑕᐅᓂᖏᓐᓄᑦ 
ᖃᓄᐃᓕᖓᖁᔭᖏᓐᓂᒃ ᐃᖕᒥᓂᒃ, ᑎᒥᖁᑎᖓᑕᓗᓐᓂᑦ.  

5. ᐅᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᕕᖕᒥ ᑕᕆᐅᕐᒥᐅᑕᓕᕆᔨᒃᑯᑦ ᐅᔾᔨᖅᑐᑦᑎᐊᕐᓂᐊᖅᑐᑦ ᑕᒪᕐᒥᒃ 
ᑎᑎᖃᖁᑎᒋᔭᐅᔪᑦ ᖃᐃᑕᐅᔪᓗᓐᓂᑦ, ᑕᑯᔭᒃᓴᓕᐊᕆᔭᐅᔪᓪᓗᓐᓃᑦ ᐃᓄᓕᒫᓄᑦ ᑕᑯᔭᐅᔪᓐᓇᕐᕕᖕᓂ, 
ᒪᓕᒋᐊᖃᕐᓂᐊᖅᑐᑦ ᐃᒃᐱᒍᓱᓐᓂᖅ ᑕᒪᐅᖓᑐᐃᓐᓇ ᐅᖃᐅᓯᐅᑦᑕᐃᓕᒪᑎᑕᐅᓂᖏᓐᓂᒃ 
ᐅᕝᕙᓗᓐᓃᑦ ᐃᓱᒪᓘᑕᐅᓂᖏᓐᓂᒃ ᐸᒡᕕᓴᖅᑕᐅᓕᕈᑕᐅᔪᓐᓇᕐᓂᕐᒧᑦ.  

6. ᑭᓇᑐᐃᓐᓇᖅ ᑭᒡᒐᖅᑐᐃᔨᐅᔪᖅ ᑲᑎᒪᔨᒋᔭᐅᕙᑦᑐᕐᓗᓐᓃᑦ ᑲᓇᑕᐅᑉ ᒐᕙᒪᑯᖏᓐᓂᒃ ᐅᕝᕙᓗᓐᓃᑦ 
ᓄᓇᕗᑦ ᒐᕙᒪᒃᑯᖏᓐᓂᒃ, ᓇᓪᓕᐊᖕᓂᑐᐃᓐᓇᕐᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᐅᕝᕙᓗᓐᓃᑦ 
ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂᒃ, ᐊᒻᒪᓗ ᑭᓇᑐᐃᓐᓇᖅ ᐃᓄᒃ ᐃᓚᐅᔪᒪᔪᖅ, 
ᐅᕝᕙᓗᓐᓃᑦ ᑲᑐᔾᔨᖃᑎᒌᖑᔪᑦ, ᐃᓕᑕᕆᔭᐅᔪᓐᓇᕐᓂᐊᖅᑐᑦ ᐅᖃᐅᓯᒃᓴᓂᒃᑎᐅᖃᑕᐅᔪᓐᓇᕐᓂᕐᒧᑦ.  

7. ᑭᓯᐊᓂ ᑕᐃᒪᐃᓕᖓᖁᔭᐅᓗᑎᒃ ᐃᓚᐅᖁᔭᐅᒍᑎᒃ ᑎᒥᖁᑕᐅᔪᑎᑐᑦ ᐃᓚᓂᐊᕐᓗᑎᒃ, ᑕᐃᒃᑯᓄᖓ 
ᐅᒪᔪᓕᕆᔨᕐᔪᐊᒃᑯᓐᓄᑦ ᐅᕝᕙᓗᓐᓃᑦ ᓄᓇᕕᖕᒥ ᑕᕆᐅᕐᒥᐅᑕᓕᕆᔨᒃᑯᖏᓐᓄᑦ, ᑭᓇᒃᑯᑐᐃᓐᓇᐃᑦ 
ᐃᓄᐃᑦ, ᑎᒥᖁᑎᒋᔭᐅᔪᕐᓗᓐᓃᑦ ᑕᐃᔭᐅᔪᒪᔪᖅ ᐃᓚᒋᔭᐅᖁᑕᐅᓂᕋᖅᑕᐅᔪᒪᓂᖅ 
ᑕᐃᔭᐅᔪᒪᓪᓗᑎᒡᓗ, ᓈᒪᔪᓂᒃ ᑐᒃᓯᕋᐅᑎᓕᐅᖅᐸᖕᓂᐊᖅᑐᑦ ᑎᑎᖃᑎᒍᑦ ᑕᐃᒫᒃ 
ᐃᓕᑕᕆᔭᐅᓂᐊᕐᒪᑕ ᑕᐃᒃᑯᓄᖓ ᐅᒪᔪᓕᕆᔨᕐᔪᐊᒃᑯᓐᓄᑦ ᐅᕝᕙᓗᓐᓃᑦ ᓄᓇᕕᖕᒥ 
ᑕᕆᐅᕐᒥᐅᑕᓕᕆᔨᒃᑯᖏᓐᓄᑦ. 


